
Skan okładki

Słowo o Panu Józefie
Pominył sie człowiek, prawy, życzliwy, zocny Ustróniok. 

Ciężko pisać o kimsi, co sie z  nim niedowno było, z nim sie mówiło, 
a teraz go zabrakło. Nie wiym, czych je godno pisać o panu Jozefie 
Pilchu, a jednak porę słów Mu sie lody mie należy.

Pin Jozef umilowol ziymie na kieryj żył, mowę i ludzi z tej 
ziymi. Piyknie opowiadał o ludziach z Ustrónio w swoich pamiynl- 
nikach, opowiadaniach, krónikach. Podziwiom Go. ho wiym wiela 
ciyrpliwoici, roboty a zachodu to kosztuje. Szukać po rozmańtych 
pismach, czasym urzyndach, by opisać jakómsi rodzinę, człowie­
ka, zdarzyni, jaki miało miejsce w Ustroniu. Pnn Jozef namowioł 
mie, aż piszym o Ustroniu, at zbiyróm wieici i zdarzynia 
z Ustrónio, bo to może prziydać sie mie, aho kómu inkszymu. Ni 
móm zdoby i opowogi, a brakuje aji ciyrpliwoici. (Co inkszego
0 mie samej). Był mojim szefym jak robilach w PSS-ie i choć 
„szefa sie nie zawsze miłuje, to sie go szanuje". Pon Jozef 
umilowol to swoi „Społem "i lak to rozumiał: razym je lepi, razym 
je lekciyj, razym my sóm silóm. Tak o tym pisoI i mówił. Tak jo też 
zaczla to rozumieć. Związoł całe swoji tyci zawodowe z PSS-em
1 chociot jut był na pyndzyji, to fórt ze Spółdzielnióm był 
związany. Ostatni roz spotkali my sie na Zgromadzyniu Przed­
stawicieli trziycatego czerwca tego roku. Schorowany, jut w ra­
kach. ale fórt robotny, słóiył radom i swojóm wiedzóm.

Poznalach też pana Jozefa jako człowieka wesołego i lowarzys 
kigo, nie jyny jako słósznego szefa. Pamiyntóm, jakech jeszcze 
robiła w PSS-ie, po bilansie, nóm z księgowości zrobili wycieczkę 
do Jónka na Kympe. Jako w zimie, pozjyżdiali my na sónkach, 
pokulali po śniegu. Potym mieli my ciepłóm herbate i gulasz, 
pośpiywali my kapkę, polopowiadali wice, pośmioli sie.
Pón Pilch miot rod, książki,, i nazbiyroł ich mocka. Pojczowoł 
każdymu, kiery potrzebowoł. Jak sztundyrowalach w Katowicch, 
lei pojczowalach lod pana Jozefa książki, co były mi pómocne 
w sztudyrowaniu. Jak bytach u Niego na wiosnę na Gojach, pómóg 
mi napisać referat na Zjazd „Społem" i wtedy pokozol mi 
„szczotkę" drukarskóm słownika gwarowego. Słownik tyn z  in- 
kszymi jeszcze łodziami pon Jozef chciol napisać. Było jut lego 
szwarnie. Nie doczkol sie wydanio.

Z  panym Jozefym rodzyni my sóm jednego miesiąca i jednego 
dnia, jakech sie dowiedziała, że sie pominył, to tak jakby mie 
kapkę ubyło. Poczytujym se za honor, tech Go znała, żech cosi 
wiedzy, a może aji milowanio do tej ziymi lod Niego wziyla.

Hanka lod Sliwków

Charakterystyka skanowanego obiektu 
Artykuł wspomnieniowy poświęcony pamięci Józefa Pilcha, 
napisany w gwarze cieszyńskiej, prezentujący sylwetkę 
zmarłego z  perspektywy jego dawnej podwładnej z  ustrońskiej 
PSS  „Społem”.

Słowo o Panu Józefie
Pominyl sie człowiek, prawy, życzliwy, zocny Ustróniok. 

Ciężko pisać o kimsi, co sie z nim niedowno było, z nim sie mówiło, 
a teraz go zabrakło. Nie wiym, czych je godno pisać o panu Jozefie 
Pilchu, a jednak porę słów Mu sie lody mie należy.

Pón Jozef umiłowoł ziymie na kieryj żył, mowę i ludzi z tej 
ziymi. Piyknie opowiadol o ludziach z Ustrónio w swoich pamiynt- 
nikach, opowiadaniach, kronikach. Podziwiom Go, bo wiym wiela 
ciyrpliwości, roboty a zachodu to kosztuje. Szukać po rozmańtych 
pismach, czasym urzyndach, by opisać jakómsi rodzinę, człowie­
ka, zdarzyni, jaki miało miejsce h> Ustroniu. Pnn Jozef namowioł 
mie, aż piszym o Ustroniu, aż zbiyróm wieści i zdarzynia 
z Ustrónio, bo to może prziydać sie mie, abo komu inkszymu. Ni 
móm zdoby i opowogi, a brakuje aji ciyrpliwości. (Co inkszego
0 mie samej). Był mojim szefym jak robiłach w PSS-ie i choć 
„szefa sie nie zawsze miłuje, to sie go szanuje”. Pon Jozef 
umiłowoł to swoi,,Społem " i tak to rozumioł: razym je  lepi, razym 
je lekciyj, razym my sóm siłom. Tak o tym pisoł i mówił. Tak jo też 
zaczla to rozumieć. Związoł cale swoji życi zawodowe z PSS-em
1 chocioż już był na pyndzyji, to fort ze Spółdzielniom był 
związany. Ostatni roz spotkali my sie na Zgromadzyniu Przed­
stawicieli trziycatego czerwca tego roku. Schorowany, już w ro- 
kach, ale fort robotny, słóżył radom i swojóm wiedzom.

Poznalach też pana Jozefa jako człowieka wesołego i towarzys 
kigo, nie jyny jako słósznego szefa. Pamiyntóm, jakech jeszcze 
robiła w PSS-ie, po bilansie, nóm z księgowości zrobili wycieczkę 
do Jónka na Kympe. Jako w zimie, pozjyżdżali my na sónkach, 
pokulali po śniegu. Potym mieli my ciepłóm herbate i gulasz, 
pośpiywali my kapkę, polopowiadali wice, pośmioli sie.
Pón Pilch mioł rod, książki,, i nazbiyroł ich mocka. Pojczowoł 
każdymu, kiery potrzebowol. Jak sztimdyrowalach w Katowicch, 
też pojczowałach lod pana Jozefa książki, co były mi pomocne 
w sztudyrowcmiu. Jak bytach u Niego na wiosnę na Gojach, pómóg 
mi napisać referat na Zjazd „Społem” i wtedy pokozoł mi 
„szczotkę” drukarskóm słownika gwarowego. Słownik tyn z in- 
kszymi jeszcze łodziami pon Jozef chcioł napisać. Było już tego 
szwarnie. Nie doczkoł sie wydanio.

Z  panym Jozefym rodzyni my sóm jednego miesiąca i jednego 
dnia, jakech sie dowiedziała, że sie pominyl, to tak jakby mie 
kapkę ubyło. Poczytujym se za honor, żech Go znała, żech cosi 
wiedzy, a może aji miłowanio do tej ziymi lod Niego wziyła.

Hanka lod Śliwków


